
DATGANIAD I’R WASG 
20/04/07 DIM EMBARGO 

ER GWYBODAETH
Cynhadledd Flynyddol UCAC, Gwesty’r Belle Vue, Aberystwyth, 27-28 Ebrill 2007

Yn y Gynhadledd Flynyddol eleni bydd cynrychiolwyr Undeb Cenedlaethol Athrawon Cymru yn:

· galw am ddileu pob Awdurdod Addysg Lleol yng Nghymru
· condemnio Llywodraeth y Cynulliad am ddiffyg arweiniad i amddiffyn athrawon rhag ymddygiad annerbyniol disgyblion a rhieni
· pwyso am wneud y gallu i siarad y Gymraeg yn gymhwyster hanfodol ar gyfer apwyntiad i swydd Cyfarwyddwr Addysg yng Nghymru
· galw ar Lywodraeth y Cynulliad i gadarnhau mai Llywodraethwyr ysgol sydd â’r hawl i enwi ysgol
“Yn sicr fe fydd Cynhadledd UCAC 2007 yn gyffrous, yn fywiog ac yn ddadleuol, gyda chynrychiolwyr ledled Cymru yn treulio amser yn trafod cynigion pwysig a heriol,” medd Elaine Edwards, Swyddog Polisi UCAC.
Fe fydd amrywiaeth o faterion eraill gerbron, gan gynnwys:
· codi oedran swyddogol gadael ysgol
· diffyg canllawiau Llywodraeth y Cynulliad ar faterion pwysig e.e. datblygiadau cyfreithiol
· asiantaethau athrawon
· yr heriau sydd yn wynebu ysgolion oherwydd y camddefnydd o dechnoleg megis ffonau symudol
· y system gwirio CRB

· diogelwch y pynciau traddodiadol yn wyneb y pwysau cynyddol i ddatblygu mwyfwy o gyrsiau galwedigaethol
· cymhlethdodau ariannu’r gyfundrefn addysg 

“Mae’n argoeli i fod yn benwythnos o drafod, o ddadlau brwd ac o benderfyniadau pwysig ar bolisïau’r dyfodol i UCAC, yr unig wir Undeb Cenedlaethol i Athrawon Cymru,” medd Gruff Hughes, Ysgrifennydd Cyffredinol UCAC.  

